
La sëira
Idiom: Gherdëina
Meludia:  Hans Demez
Paroles:  Stefan Demetz
Aranjament:  Hans Demez
Liber:  Cianties per gherdëina

Chieta, omla sëira,
fej arsì tla pesc
pra cun bosch y cësa,
tiera y paravis.

Y l aghel che rauscia
ie ti cuer che bat;
l’aria chieta y fërma
de ti ana l sonn.
de ti ana l bel sonn.

Do na gran fadia
lasces tu fé vëi’s,
sones l Anmaria,
per lascé ju l pëis.

Sota ti custodia
po’n se n sté saurì;
tu des gran gheneda,
lasces dut paussé.
lasces dut bel paussé.




